
 

 

 

 

 

 

 

ᐱᓕᕆᐊᖃᕐᓂᖅ ᓯᑯᒥ 

 

ᐅᖁᒪᐃᑦᑐᒥ ᐊᑐᖅᖢᓂ ᐊᖁᑎ ᐊᐳᑕᐃᔭᐃᑎᓪᓗᒍ ᓯᑯᒃᑯ ᐊᖅᑯᑎᒃᓴᒥ ᑐᐊᕕᕐᓇᖅᑐᒃᑯᑦ ᐊᖁᑕᒥᓂᒃ 

ᕿᒪᐃᑲᐅᕐᑐᕆᐊᖃᓚᐅᕐᓯᒪᕗᖅ ᓯᑯᒃᑰᓕᕐᑎᓪᓗᒍ ᑖᓐᓇ ᐊᖁᑕᖓ. ᐊᖁᑎ ᐱᓕᕆᓚᐅᕐᒪᑦ ᓯᑰᑉ 

ᐃᔾᔪᓂᖓᑕ ᖃᐅᔨᓴᖅᑕᐅᓯᒪᔫᑉ ᓯᓚᑎᐊᒍᑦ. ᐊᖁᑎᐅᔪᖅ ᖃᓄᐃᓚᐅᙱᑦᑐᖅ. ᐱᓕᕆᓂᐅᔪᖅ 

ᓄᖅᑲᖅᑎᑕᐅᓚᐅᕐᑐᖅ ᖃᐅᔨᓴᖅᑕᐅᓂᖓ ᐱᐊᓂᒃᑕᐅᖕᒪᑦ ᑭᓯᐊᓂ. 

 

ᐊᑦᑕᓇᖅᑐᖃᙱᑦᑐᒃᑯᑦ ᖃᓄᐃᓕᐅᕈᑏᑦ 

 

ᐱᓕᕆᒍᕕᑦ ᓯᑯᒥ ᐊᑖᒍ ᐃᒪᖃᕐᓗᓂ, ᐅᔾᔨᕈᓱᒃᑎᐊᕆᐊᖃᒻᒪᕆᒃᐳᑎᑦ ᐊᒻᒪ: 

 

 ᐱᐊᓂᒡᓗᒍ ᐅᓗᕆᐊᓇᖅᑐᓂ ᖃᐅᔨᓴᕈᑎ ᐱᓕᕆᔨᓂᒃ ᐃᓚᐅᔪᓂᒃ ᐱᖃᑎᖃᕐᓗᑎᑦ: 

ᓇᓗᓇᐃᕐᓗᒋᑦ ᐊᒻᒪ ᕿᒥᕐᕈᐊᕐᓗᒋᑦ ᐅᓗᕆᐊᓇᖅᑐᑦ, ᖃᓄᐃᓕᐅᕈᑎᒃᓴᓪᓗ 

ᐱᑕᖃᕈᓐᓃᖅᐹᓪᓕᖅᑎᑦᑎᒍᑎᒃᓴᑦ ᐅᕝᕙᓘᓐᓃᑦ ᐱᑕᖃᕈᓐᓃᖅᑎᑦᑎᓂᕐᒧᑦ, ᖃᓄᐃᓕᔪᖃᕈᓂ 

ᑲᒪᒋᔭᖃᕐᓂᕐᒧᑦ ᐊᑐᕆᐊᓖᑦ ᐊᒻᒪᓗ ᑐᐊᕕᕐᓇᖅᑐᓄᑦ ᐸᕐᓇᐅᑎᑦ.  

 

 ᖃᐅᔨᓴᕐᓂᐅᔪᑦ ᐱᐊᓂᒃᑕᐅᑦᑎᐊᕐᓯᒪᕙᒡᓗᑎᒃ: ᓇᓗᓇᐃᕐᓗᒍ ᓯᑰ ᐃᔾᔪᑎᒋᓂᖓ 

ᓈᒻᒪᒐᔭᕐᓂᖓᓂᒃ ᐅᖁᒪᐃᑦᑐᓂ ᖄᖓᒎᕐᕕᐅᓗᓂ ᐅᕝᕙᓘᓐᓃᑦ ᐊᑐᖅᑕᐅᑲᑕᒃᑕᐅᓂᐊᕐᓂᕐᒧᑦ. 

ᓯᑰ ᓴᙱᑎᒋᓂᖓ ᒪᓕᖃᑦᑕᕐᑐᖅ ᒪᑯᓄᖓ ᓄᑎᒃᓯᒪᓂᕐᓄᑦ/ᐃᓚᒍᑕᖏᓐᓄᑦ, ᓯᓚᐅᑉ 

ᓂᒡᓚᓱᖕᓂᖓᓄᑦ ᐅᓪᓗᒐᓴᖕᓂ ᒪᓕᒡᓗᓂ, ᐊᒻᒪᓗ ᓯᑰᑉ ᑕᕐᓴᖓᓄᑦ.  

 

ᐱᒻᒪᕆᐊᓗᒃ – ᓯᑰᑉ ᑕᕐᓴᖓᓄᑦ ᓇᓗᓇᐃᒃᑯᑎᑦ: 

 ᓯᑯ ᑲᑭᐊᒃᖢᓂ ᑐᖑᔪᕐᖢᓂ ᓴᙱᓂᕐᐹᖑᓂᕐᓴᐅᕙᒃᑐᖅ. 

 ᓯᑯᐃᑦ ᖃᑯᕈᔪᒃᑐᒥᑦ ᐊᐳᑎᕈᔫᓗᑎ ᐊᑯᑦᑐᔫᑎᐅᓂᕐᓴᐅᖕᒪᑕ ᐊᒻᒪ ᓴᙱᓂᖓ 

ᒪᓕᒃᓯᒪᓂᕐᓴᐅᓪᓗᓂ ᐃᔾᔪᑎᒋᓂᖓᓄᑦ. ᓯᑯ ᑲᑎᕐᓱᕐᓯᒪᐅᙱᓐᓂᕐᓴᐅᓗᐊᕐᑐᖅ 

ᓇᓗᓇᙱᔾᔪᑎᐅᕗᖅ ᓯᑯ ᓴᙱᙱᓐᓂᖓᓂᒃ.  

 ᓯᑯ ᓯᐊᕐᓇᐅᓕᖓᔪᖅ ᓇᓗᓇᙱᔾᔪᑎ ᐃᒪᖅᑕᖃᕐᓂᖓᓂᒃ ᐊᐅᒃᐸᓪᓕᐊᓂᕐᒧᑦ ᐊᒻᒪᓗ 

ᖄᖓᒎᕐᓇᙱᖢᓂ ᐅᓯᑲᑕᒃᑐᓂᒃ.  

 

ᐅᓯᑲᑕᒡᕕᐅᔪᓐᓇᕐᓂᖓ ᒪᓕᒃᓯᒪᔪᖅ ᓯᑰᑉ ᖃᓄᐃᓕᖓᓂᖓᓂᒃ, ᐃᔾᔪᑎᒋᓂᖓᓂᒃ, ᓯᑰᓪᓗ 

ᓯᓚᐅᓪᓗ ᓂᒡᓚᓱᖕᓂᖏᓐᓄᑦ, ᓯᓚᐅᑉ ᐊᓯᙳᕐᓂᖓᓄᑦ, ᐊᒻᒪᓗ ᓯᕿᓂᕐᒧᑦ 

ᓴᖅᑭᔮᖅᑎᒋᓂᖓᓄᑦ. 

 

 ᐊᖅᑯᓐᓂᐊᕐᓗᓂ ᓯᑯᒃᑯᑦ: ᓄᓇᓯᐅᑏᑦ ᓯᑯᒃᑰᕐᑐᑦ ᐅᖓᓯᒌᑲᑕᒃᑎᓪᓗᒋᑦ 30 ᒦᑕᒥᑦ. 

ᐊᑐᙱᓪᓗᒍ ᐃᒃᓯᕙᐅᑕᕐᓄᑦ ᕿᓗᐊᕈᑎ. ᓄᓇᓯᐅᑎ ᓱᒃᑲᐃᓐᓂᕐᓴᐅᑎᓪᓗᒍ ᐃᒪᖃᕐᓂᖓ ᐊᒻᒪ 

ᓯᑰ ᐃᔾᔪᑎᒋᓂᖓ ᒥᑭᓐᓂᕐᓴᐅᓕᕐᐸᑦ. ᓄᓇᓯᐅᑎᒃᑯᑦ ᐃᖏᕐᕋᕝᕕᐅᑲᑕᐃᓐᓇᕐᓂᖅ ᓯᑯᒥ 

ᐱᐅᔪᓐᓃᕈᑎᐅᔪᓐᓇᕐᑐᖅ ᐊᒻᒪ ᓈᒻᒪᙱᓕᐅᕈᑎᐅᓕᕈᓐᓇᖅᖢᓂ.  



ᖃᓄᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ 

ᐅᖃᕐᓯᒪᖕᒪᖔᑕ: 

 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ  

 

ᐃᓚᖓ 32.  

(1)  ᐅᓇ ᐅᖃᐅᓯᖃᕐᕕᒃ ᐊᑐᙱᑦᑐᖅ ᐅᑯᓄᖓ  

(a)  ᓄᓇᓯᐅᑎᓄ ᐊᖅᑯᑎᓕᐊᖑᓯᒪᔪᑦ ᐊᕙᑎᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᐊᒻᒪᓗ ᑖᒃᑯᓄᖓ ᑲᒪᒋᔭᐅᑲᑕᒡᓗᑎᒃ; ᐅᕝᕙᓘᓐᓃᑦ  

(b)  ᐊᖅᑯᑎᑦ ᓴᓇᔭᐅᓯᒪᔪᑦ ᑲᒪᒋᔭᐅᖃᑦᑕᖅᖢᑎᒡᓗ ᐊᖏᕐᑕᐅᓯᒪᔪᑎᒍᑦ ᐊᑐᖅᑕᐅᔭᕆᐊᓕᒃᑯᑦ.  

(2)  ᐃᖅᑲᓇᐃᔭᖅᑎᐅᔪᑦ ᐱᓕᕆᐊᒥᔪᑦ ᐅᕝᕙᓘᓐᓃᑦ ᐱᖁᔭᐅᓂᕐᒧᑦ ᓴᓇᖁᔭᐅᓗᓂ ᐅᕝᕙᓘᓐᓃᑦ 

ᐃᖏᕐᕋᔭᕆᐊᖃᕈᓂ ᓯᑯᒃᑯᑦ ᐊᑖᒍᑦ ᐃᒪᖃᖅᑐᒥ ᐅᕝᕙᓘᓐᓃᑦ ᐊᖅᑯᑎᓕᐊᖑᓯᒪᔪᒃᑰᕆᐊᖃᕐᓗᓂ 

ᐃᒫᒃᑰᔭᓐᓇᕐᓗᓂ 1 ᒦᑕ ᐅᖓᑖᓄᑦ, ᐃᖅᑲᓇᐃᔭᖅᑎᑦᑎᔨᐅᔪᖅ ᓯᑯᒥ 

ᖃᐅᔨᓴᖅᑕᐅᑎᑦᑎᔭᕆᐊᖃᖅᑐᑦ ᑖᓐᓇ ᓄᓇᓯᐅᑎᒥ ᐅᓯᒋᔭᐅᔪᓂᒡᓗ 

ᐊᔪᕐᓇᙱᒃᑲᓗᐊᕆᐊᒃᓴᖓᓂᒃ. 

(3)  ᐊᑐᖁᔭᐅᓯᒪᔪᑦ ᐅᕙᓂ ᐃᓚᒃᑲᓐᓂᖓᓂᒃ (2) ᐊᑐᖁᔭᐅᔪᓐᓃᑐᐃᓐᓇᕆᐊᓕᒃ ᐊᖓᔪᖅᑳᒧᑦ 

ᐱᕐᕈᓗᐊᕿᑎᑦᑎᑦᑕᐃᓕᓂᕐᒧᑦ ᑖᓐᓇ ᐃᖅᑲᓇᐃᔭᖅᑎ ᓴᓇᔨᓘᓐᓃᑦ ᑖᔅᓱᒥᖓ ᐊᖓᔪᖅᑳᒥᑦ 

ᐱᕐᕈᓗᐊᕿᑎᑦᑎᑦᑕᐃᓕᓂᕐᒧ ᖃᐅᔨᑎᑦᑎᔪᓐᓇᕈᓂ ᐅᓗᕆᐊᓇᕋᔭᕐᑐᓂᒃ ᐱᑕᖃᕈᓐᓃᕐᑎᑦᑎᓯᒪᓂᕐᒥ 

ᐅᕝᕙᓘᓐᓃᑦ ᖁᐊᕐᓵᕐᓇᕈᓐᓃᕐᑎᓯᒪᓂᕐᓴᐅᓂᖓᓂᒃ ᑖᓐᓇ ᐃᖅᑲᓇᐃᔭᖅᑎᐅᔪᖅ ᐃᒫᓄ 

ᑲᑕᒐᔭᕆᐊᒃᓴᖓᓄᑦ.  

 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᑦ 

ᐃᓚᖓ 9.05.  

(1)  ᐱᓕᕆᓂᖅᑕᖃᓚᐅᙱᓐᓂᖓᓂ ᐱᓕᕆᐊᖑᐃᓐᓇᖅᐸᙱᑦᑐᒥᓐ, ᐊᐅᓚᑦᑎᔨᐅᔪᖅ 

ᐅᓗᕆᐊᓇᕐᓂᖓᓂᒃ ᖃᐅᔨᓴᖅᑎᑦᑎᔭᕆᐊᖃᖃᑦᑕᖅᑐᖅ 

(a)  ᓇᓗᓇᐃᕐᓯᓂᖅ ᐊᒻᒪ ᑐᑭᓕᐅᕆᓂᖅ ᐊᑐᓂᑦ ᐱᓕᕆᐊᖑᔪᓂᒃ; 

(b)  ᓇᓗᓇᐃᔭᐃᓂᖅ ᖃᓄᐃᓕᐅᕈᑎᒃᓴᓂᒃ ᑕᒪᐃᓐᓄᑦ ᐱᓕᕆᐊᒃᓴᐅᕙᓪᓕᐊᔪᓄᑦ; ᐊᒻᒪ 

(c)  ᓇᓗᓇᐃᕐᓯᓂᖅ ᒫᓐᓇ ᐅᓗᕆᐊᓇᕋᔭᕐᑐᑦ ᐅᓗᕆᐊᓇᑐᐃᓐᓇᕆᐊᓖᓪᓗ ᐱᓕᕆᕙᓪᓕᐊᓂᒃᑯᑦ. 

(2)  ᐊᐅᓚᑦᑎᔨ ᐸᕐᓇᐃᕙᓪᓕᐊᔭᕆᐊᖃᖅᑐᖅ ᐅᓗᕆᐊᓇᙱᑦᑐᒃᑯᑦ ᐱᓕᕆᓂᕐᒧᑦ ᖃᓄᐃᓕᐅᕈᑎᒃᓴᓂᒃ 

ᐱᓕᕆᐊᖑᐃᓐᓇᐅᔭᙱᑦᑐᓄᑦ, ᓇᓕᐊᓪᓗ ᐱᓕᕆᓂᐅᔪᑦ ᐱᑕᖃᕈᓐᓃᖅᑎᑦᑎᒍᑎᐅᓗᓂᒃ 

ᐅᕝᕙᓘᓐᓃᑦ ᐱᑕᖃᕈᓐᓃᖅᐹᓪᓕᖅᑎᑦᑎᓗᑎᒃ ᐅᓗᕆᐊᓇᕋᔭᕐᑐᓂᒃ ᐃᒪᓐᓇ  

(a)  ᑲᒪᒋᔭᐅᓂᐊᕐᓂᖏᓐᓄᑦ ᐊᐅᓚᑦᑎᔾᔪᑏᑦ;  

(b)  ᐃᖅᑲᓇᐃᔮᒥ ᐊᔪᕈᓐᓃᕐᓴᖅᑎᑦᑎᓂᕐᒥᒃ, ᐊᒻᒪ  

(c)  ᐊᑐᖃᑦᑕᕐᓂᕐᒥᒃ ᓇᖕᒥᓂ ᖃᓄᐃᓕᔾᔭᐃᒃᑯᑎᒃᓴᓂᒃ. 

 


